Math o gwestiwn: Cyfateb

CYNGOR

» Darllenwch y darn yn ofalus iawn o leiaf dair gwaith.
« Darllenwch yr opsiynau, ac ewch yn 0l at y darn.

+ Nid yw’r ateb yn amlwg bob tro, weithiau mae gofyn i chi
ddehongli (darllen rhwng y llinellau) yr hyn sy’n cael ei awgrymu.

» Os byddwch chi’'n gwneud camgymeriad, gwnewch yn siwr
eich bod yn dileu’r ateb anghywir a dangos yr ateb cywir yn glir.
Byddai’'n syniad da defnyddio pensil wrth ymarfer.

Ymarfer :

Roedd Brynach, Brenin Brynmenyn, mewn gwledd fawreddog
yng Nghastell Trisant gyda’i wraig, y Frenhines Ffionwy. Roedd
Aran, Tywysog Llanhari, yn y wledd hefyd gan mai gwledd i
ddathlu priodas ei ffrind gorau, Hari Hael, oedd hi.

Roedd Hari yn wr ifanc cyhyrog a golygus ac roedd ei gariad
Llinor ap Llywelyn yn ferch brydferth tu hwnt. Roedd y ddau
dros eu pen a’u clustiau mewn cariad ac wedi bod yn edrych
ymlaen at y briodas am saith mlynedd. Roedd pawb wedi cael
diwrnod i’r brenin, y tywydd a’r bwyd wedi bod yn fendigedig,
a’r haul yn disgleirio’n euraid yn yr awyr.

Gyda’r nos, tra roedd y gwesteion yn dawnsio ac yn yfed medd,
aeth y tywysog Aran allan i erddi’r castell am dro. Wrth iddo
gerdded ar hyd y lawnt, teimlodd ias oer yn mynd i lawr ei gefn
a chlywodd lais crynedig yn sibrwd y tu 6l iddo...

Adran y Gymraeg, Ysgol Llanhari, Rhondda Cynon Taf




Tynnwch 4 llinell arall i ddangos at bwy mae’r datganiadau yn yr ail golofn
yn cyfeirio.

Mae un wedi ei wneud i chi.

Brynach gwraig Brynach

Ffionwy gwr ifanc golygus

Aran Brenin Brynmenyn

Llinor ap Llywelyn Tywysog Llanhari

Hari cariad prydferth Hari
Ateb :

Tynnwch 4 llinell arall i ddangos at bwy mae’r datganiadau yn yr ail golofn
yn cyfeirio.

Brynach gwraig Brynach
Ffionwy gwr ifanc golygus
Aran Brenin Brynmenyn
Llinor ap Llywelyn Tywysog Llanhari
Hari cariad prydferth Hari




Ymarfer 1:

Y Saith Rhyfeddod (Traddodiadol)

Mae gennyf saith o bethau,
Rhai rhyfedd iawn i chi:

Y cyntaf yw cwningen

Yn rhedeg ar ol y ci.

Yr eilfed yw y mochyn
Yn torri hanc o wair,

| besgi set o gywion ieir
I’'w gwerthu yn y ffair.

Y llyffant yw y trydydd,
Yn gyrru yn bur hy,

| N6l y doctor at ei wraig
Ar gefn y falwen ddu.

A dyma yw’r pedwerydd,

Sef mul mewn gwasgod wen,
Ar frigyn ucha’r goeden

Yn sefyll ar ei ben.

A dyma yw y pumed,

Hen gaseg Twm Pengrin
Yn dawnsio step y glocsen
Mewn pais a chlos penglin.

A dyma yw y chweched,

Chwi chwarddwch am ben hwn,
Sef cloben o neidr felen fawr
Yn trio handlo gwn.

A dyma yw vy seithfed,

Yr olaf un o’r gan,

Sef iar fy nain yn blingo’r gath
A’i rhostio o flaen y tan.

Traddodiadol, Drws Dychymyg, Gomer




Ymarfer 1:

Tynnwch 6 llinell arall i ddangos pa weithred mae pob anifail
yn ei gwneud.

Mae un wedi ei wneud i chi.

cwningen rhostio cath o flaen tan
mochyn dawnsio step y glocsen
llyffant rhedeg ar Ol ci

mul trio handlo gwn

caseg gyrru malwen ddu
neidr gwisgo gwasgod wen
iar torri hanc o wair




Ymarfer 2 :

Tyfu ac atgenhedlu

Mae’r gylchred fywyd yn dangos sut mae bod dynol yn newid yn
ystod ei fywyd. Mae oedolion yn gallu atgenhedlu. Cael babanod
ydy atgenhedlu. Mae’r fenyw yn cynhyrchu wyau bach (ofwlau)
ac mae’r gwryw yn cynhyrchu sberm. Er mwyn atgenhedlu, rhaid
i wy gan y fenyw, uno a sberm gan y gwryw. Mae’r sberm yn
ffrwythloni’r wy. Wedi’r ffrwythloni, mae’r baban yn datblygu
yng nghroth y fenyw, nes cael ei eni.

Yn ein cylchred fywyd, mae gwahanol gyfnodau. Y cyfnod cyntaf
ydy’r amser pan ydyn ni’n fabanod. Mae llencyndod yn gyfnod
arall. Llencyndod ydy’r cyfnod pan fydd plant yn tyfu ac yn newid
i fod yn oedolion. Mae llencyndod yn digwydd rhwng tua 10 ac
14 oed.

Mae pawb yn wryw neu’n fenyw. Gwrywod ydy bechgyn a dynion.
Benywod ydy merched a menywod.

Siarad Gwyddoniaeth gyda Tic Toc, golygydd Huw Roberts, Acen

0 Tynnwch 6 llinell i esbonio’r termau. Mae un wedi ei wneud i chi.

atgenhedlu cyfnodau bywyd

sberm wyau bach

cylchred fywyd cael babi

llencyndod lle mae babi yn datblygu
croth cyfnod yr arddegau cynnar
ofwlau ffrwythloni wy




Ymarfer 3 :

Trydan

Dychmygwch eich bod chi yn mynd i ddefnyddio trydan i oleuo
bwlb. Bydd angen batri, gwifrau a bwlb arnoch chi. Mae’n rhaid
sicrhau bod y gylched yn gyflawn cyn i'r bwlb oleuo. Y batri
sy’n rhoi’r trydan. Mae gwahanol fathau o fatriau ar gael, pob
un yn gwneud i offer trydanol weithio. Dywedwn mai’r batri
yw cyflenwad pwer y gylched. Mae’n rhaid i bob cylched gael
cyflenwad pwer.

Y cerrynt trydanol yn y gylched sy’n goleuo’r bwlb. Y cyflenwad
pwer sy’n gwneud i'r cerrynt lifo o amgylch y gylched. Mae'’r
gylched wedi ei gwneud o gydrannau. Mae’r bwlb yn gydranyny
gylched. Weithiau, rydyn ni’n rhoi modur trydan i weithio mewn
cylched. Dro arall, rydyn ni’n defnyddio suydd mewn cylched i
wneud seiniau. Mae bwlb, modur a suydd i gyd yn gydrannau
trydanol.

Pan fydd pob rhan o’r gylched yn dilyn ei gilydd mewn cyfres,
bydd gennych gylched gyfres.

Gallwch chi osod switsh mewn cylched gyfres. Mae’r swits yn
rheoli beth sydd yn digwydd yn y gylched. Wrth gau’r swits,
rydyn ni’n cwblhau’r gylched. Mae cau’r swits yn golygu cynnu’r
bwlb. Wrth agor y switsh, rydyn ni’'n torri’r gylched a bydd y
bwlb yn diffodd.

Os ydy cerrynt trydanol yn gallu mynd trwy ddefnydd, mae’r
defnydd hwnnw’n ddargludydd trydan. Mae copr, dur ac
alwminiwm yn dri metel sydd yn ddargludyddion da i drydan. Mae
defnydd sydd yn rhwystro cerrynt trydanol rhag mynd trwyddo
yn cael ei alw’n ynysydd trydanol. Mae rwber, plastig a phapur yn
enghreifftiau o ynysyddion trydanol.

Siarad Gwyddoniaeth gyda Tic Toc, golygydd Huw Roberts, Acen




Ymarfer 3 :

0 Tynnwch 6 llinell i esbonio’r termau.

cerrynt trydanol

batri

cydran

cylched gyfres

dargludydd

ynysydd

darn o’r gylched

cludo cerrynt trydanol

goleuo’r bwlb

rhwystro cerrynt trydanol

cyflenwad pwer

elfennau yn dilyn ei gilydd




